LOKALHISTORISK MØTE 1996

Hordaland sogelag arrangerte det 15. Lokalhistoriske møtet for Hordaland 13. – 16.september 1996 på Bergen Hotel, Håkonsgt. 2, 5000 Bergen, med 23 deltakarar.


Emnet for møtet var korleis ein best kunne driva praktisk sogelagsarbeid. Professor Anders Bjarne Fosse, Universitetet i Bergen, heldt føredrag om kva verdi minneoppgåvene for dei eldre har som kjelder for historikarar og eller allment interesserte i faget. 

Birger Lindanger heldt dagen etter, laurdag den 14. september, føredrag over emnet praktisk sogelagsarbeid, medan Atle Bolstad føredrog over korleis ein best kunne aktivisera medlemmene i sogelag rundt om. Dette temaet vart fylgd opp søndag, etter årsmøtet, då dei frammøtte medlemmene drøfta sider ved innhaldet i Langtidsplanen for Hordaland sogelag. Arnstein lohndal gjorde greie for årboksarbeidet i eit føredrag laurdag 14. september.

Laurdag ettermiddag fekk møtedeltakarane høve til å delta i byvandring i området ved Nøstet, Verftet, Fredriksberg og Klosteret. Leiar for omvisinga var Geir Atle Ersland.


Ved opninga av møtet fredag 13. september, heidra styret i Hordaland sogelag 16 utvalde deltakarar frå Hordaland i høve Minneoppgåva for eldre 1995/96 ved festleg samkome på Bergen Hotel. I alt kom det inn 106 oppgåver til vurdering.


Prisvinnarane var: Dag Bakka, Per Ingvard Bolstad, Svale Kristoffer Fossåskaret 

(avliden) representert ved Erik Fossåskaret, Ivar Føyno, Klara Elisabeth Hartveit, Ingebjørg Helland, Elisabeth Stordale Haavik, Signe Kjellesvik, Erling Larsen, Inger-Margrethe Løvold, Gunvor Mjelde, Johannes Mjelde, Robert Nødtvedt, Wenche Skaaluren, Jan Strand og Ivar Tumyr.



Klara Elisabeth Hartveit sitt bidrag vart seinare vald ut som det beste bidraget av alle innsendte oppgåver i heile landet.

